
	1.ՀՀ ֆինանսների նախարարություն
	21.04.2022թ.

	
	N 01/8-2/6859-2022

	ՀՀ ֆինանսների նախարարությունը քննարկել է  Ձեր 11․04․2022թ․ N ԳՍ//8615-2022 գրությամբ ներկայացված «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը և հայտնում է, որ առաջարկություններ չունի:
	Ընդունվել է ի գիտություն: 

	2. ՀՀ Տավուշի մարզպետարան
	13.04.2022թ.

	
	N 01//01639-2022

	       Ի կատարումն ՀՀ տարածքային կառավարման և ենթակառուցվածքների նախարարի 11․04․2022թ․ թիվ ԳՍ//8615-2022 հանձնարարականի, հայտնում եմ, որ «Տարածք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագիծը քննարկվել է և դիտողություններ չունենք։
	Ընդունվել է ի գիտություն:


	3. ՀՀ կադաստրի կոմիտե
	11.04.2022թ.

	
	N ՍԹ/3821-2022

	Ի պատասխան ՀՀ տարածքային կառավարման և ենթակառուցվածքների նախարարի 2022 թվականի ապրիլի 11-ի N ԳՍ//8615-2022 գրության՝ հայտնում ենք, որ «Անշարժ գույք հետ վերցնելու և վարձակալությամբ տրամադրելու մասին»           ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	4. ՀՀ կրթության, գիտության, մշակույթի և սպորտի նախարարություն
	

	
	

	ՀՀ կրթության, գիտության, մշակույթի և սպորտի նախարարությունն ուսումնասիրել է «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որի առնչությամբ հայտնում եմ հետևյալը.
Ոսկեպարի միջնակարգ դպրոցի շենքերը կառուցվել և շահագործման են հանձնվել 1982 թվականին։ Դպրոցն ունի երեք մասնաշենք՝ հիմնական, տարրական և սպորտդահլիճի:
· Հիմնական մասնաշենք- 1588 քառ.մ., որից միջանցքներ, տեխնիկական, օժանդակ սենյակներ, կաբինետներ (ուսուցչանոց, ՆԶՊ կաբինետ, համակարգչային սենյակ և այլն)՝ 1068 քառ.մ., դասասենյակներ՝ 10 (420 քառ.մ., բոլորն օգտագործվում են որպես դասասենյակ): 
90-ականների մարտական գործողություններից հետո տարրական մասնաշենքի վնասվելու և դպրոցի աշակերտների թվի նվազման պատճառով դպրոցի բոլոր դասասենյակները տեղափոխվել էին հիմնական մասնաշենք՝ տեղակայվելով տեխնիկական, օժանդակ սենյակներում։ 
Տասներկուամյա կրթական ծրագրի անցնելուց հետո և վերջին տարիներին դպրոցի աշակերտների թվի ավելացման միտումի առկայության պայմաններում, ինչպես նաև Տավուշի մարզում կրթական նոր չափորոշիչների ներդրման հետ կապված առարկայական կաբինետների ավելացման պատճառով դպրոցի տարրական երկու դասարաններ տեղափոխվել են տարրական մասնաշենք։
· Սպորտդահլիճի մասնաշենք- 487 քառ.մ.: Տեղակայված են սպորտդահլիճը և հանդիսությունների դահլիճը՝ օժանդակ սենյակներով: Շենքը վնասված է մարտական գործողությունների հետևանքով: Հիմնանորոգման կարիք ունի:
· Տարրական մասնաշենք-319 քառ.մ., որից՝ չորս դասասենյակ և մեկ ճաշարան-խոհանոց (265 քառ. մ.), մեկ սանհանգույց, մեկ՝ սննդի պահեստ և միջանցք: Տարրական մասնաշենքը մասնակի նորոգման է ենթարկվել 2012թ., իսկ 2016թ․ ՀՀ կրթության և գիտության նախարարության «Կրթական ծրագրերի կենտրոն» ԾԻԳ պետական հիմնարկի «Կրթության բարելավում» ծրագրի շրջանակներում ՀՀ Կառավարության և Համաշխարհային բանկի վարկային միջոցներով տարրական մասնաշենքի երկու սենյակ հիմնանորոգվել է, կահավորվել համապատասխան գույքով, որտեղ նույն թվականից գործում է Նախակրթարան։ Համաշխարհային բանկի ներկայացուցիչների կողմից պարբերաբար կատարվում է դիտարկում Ծրագրի շարունակականության տեսակետից։ Նախակրթարանը լիցենզավորված է ՀՀ կրթության, գիտության, մշակույթի և սպորտի նախարարության կողմից և ֆինանսավորվում է պետության կողմից։ 
«Դպրոցական կայուն սնունդ» ծրագրի շրջանակներում 0-ից (նախակրթարան)- 4-րդ դասարանների աշակերտներին տաք սնունդ տրամադրելու նպատակով Տարրական մասնաշենքի ևս մեկ սենյակ մասնավոր, բարեգործական միջոցներով և դպրոցի աշխատակազմի ուժերով հիմնանորոգվել է, կառուցվել է միջնապատ, կահավորվել որպես խոհանոց-ճաշասենյակ, որտեղ ներկայումս պետական միջոցներով ամենօրյա սնունդ է ստանում 47 աշակերտ։
Երկու դասասենյակներում տեղակայված են տարրական երկու դասարան:
Հաշվի առնելով վերոգրյալը՝ հարկ ենք համարում նշել, որ դպրոցի տարրական մասնաշենքում որևէ այլ կրթական ծրագրի (տվյալ պարագայում՝ մանկապարտեզի) տեղակայումը ոչ նպատակահարմար է։ Միաժամանակ Նախագծի ընդունման պարագայում դպրոցը ստիպված կլինի հրաժարվել նախադպրոցական կրթական լիցենզավորված ծրագրից և «Դպրոցական սնունդ» ծրագրի իրականացումից, դպրոցում այլ ազատ տարածքների բացակայությամբ պայմանավորված, իսկ տարրական երկու դասարանները պետք է տեղափոխվեն հիմնական մասնաշենքի օժանդակ սենյակներ կամ առարկայական դասասենյակներ:

	Ընդունվել է ի գիտություն:
ՀՀ ՏԿԵՆ պետական գույքի կառավարման կոմիտեի կողմից ՀՀ կրթության, գիտության, մշակույթի և սպորտի նախարարության դիրքորոշումը ներկայացվել է ՀՀ Տավուշի մարզպետարան: Մարզպետարանը Նախագծի վերաբերյալ հայտնել է դրական դիրքորոշում՝ կցելով ՀՀ Տավուշի մարզի Նոյեմբերյան համայնքի ղեկավարի կողմից ներկայացված լրացուցիչ հիմնավորումները:

	5. ՀՀ Տավուշի մարզպետարան
	20.06.2022թ. 

	
	N 01/16/02709-2022

	Ի պատասխան Ձեր  10.06.2022թ. թիվ  /01/11.2/3967-2022/ գրության, տեղեկացնում եմ, որ  «Տարածք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի վերաբերյալ   հայտնում եմ դրական դիրքորոշում:
Կից ուղարկում եմ ՀՀ կրթության, գիտության, մշակույթի և սպորտի նախարարության կողմից ներկայացված դիտարկումների վերաբերյալ Նոյեմբերյան համայնքի ղեկավարի գրությունը նախատեսվող ծրագրի վերաբերյալ: 
	Ընդունվել է ի գիտություն: ՀՀ ՏԿԵՆ պետական գույքի կառավարման կոմիտեի կողմից Գրությունը ներկայացվել է ՀՀ կրթության, գիտության, մշակույթի և սպորտի նախարարություն, որն էլ հայտնել է դրական դիրքորոշում: 

	6. ՀՀ կրթության, գիտության, մշակույթի և սպորտի նախարարություն
	15.07.2022թ.

	
	N 01/20.1/16917-2022

	ՀՀ կրթության, գիտության, մշակույթի և սպորտի նախարարությունը, հաշվի առնելով նախարարության կողմից ներկայացված դիտարկումների մասին ՀՀ Տավուշի մարզպետարանի, Նոյեմբերյան համայնքի ղեկավարի դիրքորոշումը, «Տարածք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի վերաբերյալ առարկություն և առաջարկություն չունի:

